
GOUVÈNÈ CUOMO ANONSE NOUVÈL OPSYON PÈMAN YO POU eTix MTA A 

 
Yo Ajoute Apple Pay ak Masterpass nan Aplikasyon Gichè Tikè Mobil lan, Sa Ki 

Ofri Mwayen Fasil, Sekirize & Rapid pou Kapab Peye 

 
 
Gouvènè Andrew M. Cuomo te anonse jodi a ajou teknoloji bous dijital Apple Pay ak 
Masterpass nan MTA eTix a, ki se aplikasyon gichè tikè mobil lan ki pèmèt kliyan Metro-
North Railroad ak Long Island Rail Road (LIRR) yo achte tikè yo nenpòt kote, nenpòt 
kilè. Kòmanse apati demen maten, kliyan sèvis sa yo pral kapab itilize toulède sèvis yo 
pou achte tikè ale sèlman, tikè ale retou, tikè pou dis vwayaj, tikè pou yon semèn, 
CityTickets -- tou ak tikè pou yon mwa —atravè MTA eTix a. 
 
“Nou te travay san kanpe pou rekonstwi epi repanse sistèm trafik New York lan pou 
21yèm syèk lan, epi yon pati kle nan jefò sa yo se pou enkòpore ekipman yo ke 
vwayajè nan tan modèn yo reklame,” se sa Gouvènè Cuomo te deklare. “Nan ajoute 
itilizasyon dènye teknoloji modèn yo tankou Apple Pay ak Masterpass, nou ap non 
sèlman fè trafik an mas la vin pi fasil, men tou nou ap amelyore eksperyans jeneral 
vwayajè yo.” 
 
Byen bonè nan sezon ete sa, Gouvènè Cuomo te anonse ke MTA eTix a, ke yo te 
planifye pou fin konplete nan fen ane 2016 lan, pral akselere pou ke vwayajè sou 
toulède wout ray yo pral vin kapab itilize aplikasyon an nan fen sezon ete an. 
Deplwaman an te kòmanse nan dat 30 jwen ak Branch Port Washington LIRR lan ak Liy 
Hudson Metro-North lan. Li te vin apre sa disponib sou Liy Harlem Metro-North lan nan 
dat 25 jiyè, epi finalman li te vin disponib sou rès LIRR lan ak Liy New Haven Metro-
North lan nan dat 22 dawout. 
 
Thomas F. Prendergast, ki se Prezidan ak CEO MTA, te deklare, “Nou kontan pou 
nou akeyi alafwa Apple Pay ak Masterpass nan eksperyans eTix lan. Nou kwè ke ajou 
opsyon pèman sekirize sa yo pral ede nou fè yon pi bon travay ankò pou reponn a 
bezwen kliyan nou yo, epi nou espere wè plis konstwiksyon nan baz itilizatè an pou 
aplikasyon an pandan semèn ak mwa k’ap vini yo.” 
 
Apple Pay 
Ajou Apple Pay nan aplikasyon MTA eTix a pou Metro-North ak Long Island Rail Road 
lan bay yon opsyon komòd ki elimine nesesite pou antre nimewo kat kredi yo, 
enfòmasyon fakti yo, oswa kòd sekirite yo pou kapab konplete yon tranzaksyon. Apple 
Pay li fasil pou enstale, epi itilizatè yo pral kontinye resevwa tout prim ak avantaj yo ke 



kat kredi ak kat debi yo te ofri.  
 
Pou kapab itilize Apple Pay nan aplikasyon MTA eTix a, yon kliyan yo senpleman 
chwazi tikè oswa bon an ke yo vle achte an, yo chwazi “Peye ak Apple Pay" epi itilize 
fonksyon Touch Kat Idantite an pou konplete pèman an.  
 
Sekirite ak privasite se fonksyon enpòtan nan Apple Pay yo. Lè kliyan yo itilize kat kredi 
oswa kat debi yo ak Apple Pay, yo pa anrejistre nimewo kat aktyèl yo sou aparèy lan, 
menm pa sou sèvè Apple yo. Olye de sa, yo atribiye yon Nimewo Kont Aparèy ki inik, ki 
kripte epi ki anrejistre an tout sekirite nan Eleman Sekirize ki nan aparèy ou an. Chak 
tranzaksyon otorize ak yon kòd sekirite dinamik ki inik pou yon sèl fwa. 
 
Jennifer Bailey, ki se Vis Prezidant Apple Pay, te deklare, “Vwayaj New York lan fèk 
fin vin pi fasil gras a Apple Pay nan aplikasyon MTA eTix a. Kounye a ou kapab sote liy 
lan totalman pou kapab achte tikè tren yo menm sou iPhone ou an.” 
 
Apple Pay fonksyone ak iPhone 6 ak modèl ki vini apre yo. Pou kapab jwenn plis 
enfòmasyon sou Apple Pay, vizite: http://www.apple.com/apple-pay/. 
 
Masterpass 
Vwayajè nan Metro-North ak Long Island Rail Road yo kapab chwazi Masterpass 
kounye a antan ke yon opsyon pèman ki nan aplikasyon MTA eTix a sou nenpòt aparèy 
iOS oswa Android. Masterpass anrejistre an tout sekirite tout detay kat yo, ki soti nan 
MasterCard konsomatè an chwazi an oswa nan lòt rezo mak kat yo, sa ki pèmèt pèman 
ki rapid epi ki senp.  
 
Masterpass, ki se yon sèvis pèman dijital MasterCard ki pèmèt ke konsomatè yo pa 
bezwen chèche pi lwen ke nan pwòp bank yo ke yo fè konfyans lan pou kapab fè 
pèman dijital ki rapid, senp epi sekirize – atravè aparèy yo ak chèn yo – nenpòt kote ke 
yo vle achte: sou entènèt, nan aplikasyon, ak nan magazen yo pandan y’ap itilize 
teknoloji san kontak yo. Masterpass ede rann pwosesis achte tikè an vin pi fasil ke jamè 
gras a MTA eTix a, epi favorize metòd pèman sekirize ki pi avanse yo ki disponib 
aktyèlman. 
 
Pou kapab jwenn plis enfòmasyon sou Masterpass, vizite www.masterpass.com.  
 
Craig Vosburg, ki se Prezidan MasterCard Amerik Nò, te deklare, “MasterCard ap 
travay ak vil nan mond lan k’ap mennen yo ansanm ak enditri patnè yo pou retire kontak 
ki ralanti jan moun yo deplase alantou yo. Entegrasyon Masterpass lan nan aplikasyon 
MTA eTix a se yon demonstrasyon pwogrè imans sou angajman sa, pandan n’ap 
chèche konstwi yon eksperyans itilizatè ki amonye pou vwayajè yo nan New York. Nan 
mond aktyèl k’ap vanse vit, ki toujou konekte an, moun yo atann yo aske yo jwenn aksè 
a solisyon pèman yo ki bay yon eksperyans senp epi sikirize, epi kolaborasyon sa 
reyèlman kenbe pwomès li sou pwen sa.” 
 
 

http://www.apple.com/apple-pay/
http://www.masterpass.com/


Enfòmasyon sou MTA eTix 
MTA eTix la pèmèt kliyan LIRR ak kliyan Metro-North yo anbake lè yo itilize telefòn 
selilè yo olye ke yo itilize yon tikè papye, epi tou verifye orè epi gade eta sèvis tren an ki 
entèkonekte ak aplikasyon popilè Train Time lan pou Metro-North ak LIRR lan. 
Aplikasyon an ofri tou zouti jesyon kont yo, sa ki bay kliyan wout ray yo kapasite pou 
asire ranbousman pou tikè mobil yo ki pa itilize yo, mande doub resi yo, epi jere 
enfòmasyon pwofil yo tankou modpas ak nimewo kat kredi ki lye yo. W’ap jwenn plis 
enfòmasyon sou aplikasyon an ki disponib sou http://www.mta.info/mta-eTix.  
 
Moun yo ki entèrese pou jwenn aksè a MTA eTix kapab fè sa nan lyen ki anba yo: 
 
Pou Aparèy iOS yo 
 
Pou Aparèy Android yo 

